
Shri Ranganathamangalam

శ్రీరఙ్గనాథమఙ్గలమ్  

మఙ్గలం  రఙ్గనాథాయ  మమ నాథాయ మఙ్గలమ్  ।
మఙ్గలం  లోకనాథాయ లక్ష్మీనాథాయ మఙ్గలమ్  ॥ ౧॥
లక్ష్మీచరణలాక్షాఙ్గ సాక్షి శ్రీవత్సవక్షసే  ।
క్షేమఙ్కరాయ సర్వేషాం శ్రీరఙ్గేశాయ   మఙ్గలమ్  ॥౨॥
సైకతే  సహ్యకన్యాయాస్తరఙ్గానివ  శీతలే ।
అతిరఙ్గం  భుజఙ్గేన్ద్రే   సుఖసుప్తాయ మఙ్గలమ్  ॥ ౩॥
రజతాద్రినిషణ్ణేన్ద్రనీలశైలానుకారిణే     ।
శేషే శయాయ శ్యామాయ శ్రీరఙ్గేశాయ   మఙ్గలమ్  ॥ ౪॥
బాహుమేకం ప్రసార్యాన్యం  ఉపదాయాతి పన్నగమ్ ।
నిద్రాణాయ  జగద్రక్షాజాగరూకాయ  మఙ్గలమ్  ॥ ౫॥
పరిష్కృతాసనామ్భోజపరస్పరతలాఙ్ఘ్రయే  ।
స్ఫురత్పీతామ్బరాయాస్తు శ్రీరఙ్గేశాయ   మఙ్గలమ్  ॥౬॥
దర్శితాభయముద్రాయ  భక్తానాం తద్విరోధినామ్ ।
దీప్తదివ్యాయుధాయాస్తు శ్రీరఙ్గేశాయ   మఙ్గలమ్  ॥ ౭॥
సుస్మితాయ సునాసాయ సుదృశే సున్దరభ్రువే   ।
సులలాటకిరీటాయ శ్రీరఙ్గేశాయ   మఙ్గలమ్  ॥౮॥
తరఙ్గితదయైర్విశ్వం   అపాఙ్గైరభిషిఞ్చతే  ।
సంరాజే సర్వలోకానాం శ్రీరఙ్గేశాయ   మఙ్గలమ్  ॥౯॥
ఇక్ష్వాకోర్విధిలబ్ధాయ  విభీషణకృతే పునః ।
విస్రాణితాయ  రామేణ శ్రీరఙ్గేశాయ   మఙ్గలమ్  ॥ ౧౦॥
జ్ఞానసిద్ధాఞ్జనేనాస్మద్దేశికైర్దర్శితాయ       మే ।
నిత్యే నిత్యపూర్ణాయ  శ్రీరఙ్గేశాయ   మఙ్గలమ్  ॥ ౧౧॥

శ్రీరఙ్గనాథమఙ్గలమ్  

మఙ్గలాశాసనపరైర్మదాచార్యపురోగమైః    ।
సర్వైశ్చ  పూర్వైరరాచార్యైః   సత్కృతాయాస్తు మఙ్గలమ్  ॥ ౧౨॥
ఇతి శ్రీరఙ్గనాథమఙ్గలం    సమ్పూర్ణమ్  ॥

